2017 жылғы 4 қаңтарда қосымша білім беру факультетінің Қазақстан халқының Ассамблеясы кафедрасында Қазақстан Республикасы Парламент Мәжілісінің депутаты Наталья Васильевна Жұмаділдаева ҚМПИ профессорлар мен оқытушылар құрамымен кездесу өткізді.

Депутат кафедраның оқытушылар құрамымен, көрмелер, материалдық-техникалық жабдықтау және кітапханасымен танысып шықты.

Депутат Наталья Васильевна еліміздің ҚР Парламент Мәжілісіндегі өзінің жұмысы туралы айтып берді және бүгінде Қазақстан халқы ассамблеясы этносаралық қақтығыстарды болғызбау үшін экстремизм және терроризм сияқты осындай құбылыстармен күрес жолында жаңа қуатты қорғаныс құралы болып тұрғанын атап өтті. Сондықтан да, депутаттың Қостанай облысына баруы Костанай мемлекеттік педогогика институтының Қазақстан халқының Ассамблеясы кафедрасынан басталып отырғаны да кездейсоқтық емес.

Институт қазақстандық сәйкестікті құру процесінде жастарды патриоттық рухта тәрбиелейтін жаңа тұрпатты мұғалімдерді қалыптастыруға арналған ғой.

Іс-шарада депутат Н.В. Жұмаділдаеваға жоғары оқу орындарында "Этнопедагогика" және "Этнопсихология" оқу пәндерін оқытуға, РФ және ТМД-ның басқа елдерінің ғылыми дәрежелерін беру туралы дипломдарын тануға, мемлекеттік тілде оқытылатын мектептерді, тұтастай алғанда, мемлекеттік тілде білім беруді арттыру және т.б. проблемаларға қатысты кездесу қатысушыларының сұрақтары қойылды.

